2024:043228

REPUBLIKA E KOSOVES / REPUBLIKA KOSOVA

GJYKATA KOMERCIALE

Numri i 1éndés: 2024:043227

Daté: 29.05.2024

Numri i dokumentit: 05753465
KE.nr.132/23

GIJYKATA KOMERCIALE E KOSOVES, Dhomat e Shkallés sé¢ Paré, Departamenti pér
Céshtje Ekonomike, Gjyqtarja Verona Dibra, né c¢éshtjen juridike té paditésit Komuna e
Mitrovicés sé Jugut, me seli né Mitrovicé, pérfagésuar sipas autorizimit nga Isuf Zejna, avokat
nga Prishtina, kundér té paditurve 1. Qeveria e Republikés sé Kosovés, me seli né Prishtiné dhe
2. Agjencia e Pavarur pér Miniera dhe Minerale, me seli né Prishtingé, me objekt kontesti

kompensim démi, jashté seancés me datén 29.05.2024, merr kété:

AKTVENDIM

Gjykata Komerciale e Kosovés, Dhomat e Shkallés sé Paré, Departamenti pér Céshtje
Ekonomike, shpallet JO KOMPETENTE, pér té vendosur sipas padisé sé paditésit Komuna
e Mitrovicés sé Jugut, me numér té Iéndés KE.nr.132/23 té datés 15.02.2023, kundér té
paditurve 1. Qeveria e Republikés sé Kosovés dhe 2. Agjencia e Pavarur pér Miniera dhe

Minerale , me objekt kontesti kompensim démi.

Pas plotfugishmérisé sé kétij aktvendimi lénda sé bashku me shkresat e saj i dérgohet

Gjykatés Themelore né Prishtiné — Departamenti i Pérgjithshém.

Arsyetim

Paditési Komuna e Mitrovicés sé Jugut, me daté 15.02.2023, prané Gjykatés Komerciale
té Kosovés, Departamenti pér Céshtje Ekonomike, ka paraqitur padi kundér té paditurve 1.
Qeveria e Republikés sé Kosovés dhe 2. Agjencia e Pavarur pér Miniera dhe Minerale, me té
cilén ka kérkuar gé té aprovohet né térési si e bazuar kérkesépadia e paditésit ashtu gé té

detyrohen t&€ paditurit qé paditésit t’ia paguajné shumén e té hollave prej 20% té shumés sé

pérgjithshme té rentave minerare pér periudhén nga viti 2016 e deri me 2023 sé bashku me

kamatén ligjore pér 8% né vit, sé bashku me shpenzimet e procedurés.

Gjykata gjaté shqyrtimit té padisé si dhe shkresave té Iéndés né pérputhje me nenin 17
dhe 19 té LPK-sé, vlerésoi kompetencén Iéndore té Gjykatés né kété céshtje juridike dhe gjeti se
Gjykata Komerciale, Dhomat e Shkallés sé Paré, Departamenti pér Céshtje Ekonomike nuk éshté
kompetent né piképamje Iéndore pér té gjykuar kété céshtje.

Sipas nenit 2 té Ligjit nr. 08/L-15 pér Gjykatén Komerciale éshté pércaktuar shprehimisht
se: “Ky ligj zbatohet ndaj té gjithé personave juridiké dhe fiziké, vendoré dhe té huaj pérfshiré
shogérité tregtare té pércaktuara né Ligjin pér Shogérité Tregtare né Republikén e Kosovés té
cilét kané konteste tregtare ndérmjet tyre”, ndérsa sipas nenit 3, pika 1.11, kontesti tregtar éshté
definuar si: “¢do kontest mes shoqérive tregtare, shogérive tregtare dhe subjekteve publike dhe
té gjitha konflikteve administrative té shogérisé tregtare, si¢ pércaktohet né nenin 13 té keétij
Ligji”. Né anén tjetér, me nenin 13, paragrafi 1, pik 1.1 té t€ njé&jtit ligj, pércaktohet se Gjykata
Komerciale éshté kompetente pér té gjykuar dhe ka juridiksion ekskluziv pér té gjykuar, né
Dhomat e Shkallés sé Paré dhe Dhomat e Shkallés sé Dyté: “kontestet ndérmjet shogérive
tregtare vendore dhe té huaja, si dhe kontestet ndérmjet personave juridiké publiké dhe privat,
né lidhje me ¢éshtjet e ndérsjella tregtare dhe ¢éshtje tiera mes tyre”,.

Megenése né rastin konkret céshtja juridike zhvillohet né mes té paditésit Komuna e
Mitrovicés sé Jugut dhe té paditurve 1. Qeveria e Republikés sé Kosovés dhe 2. Agjencia e
Pavarur pér Miniera dhe Minerale, gé té tria institucione publike, ndérsa sipas dispozitave té
cituara mé larté Gjykata Komerciale éshté e kompetencés Iéndore pér té gjykuar céshtjet
ndérmjet shoqérive tregtare vendore dhe té huaja, si dhe kontestet ndérmjet personave juridiké
publiké dhe privat, né lidhje me céshtjet e ndérsjella tregtare dhe c¢éshtje tjera mes tyre, rezulton
se kjo céshtje nuk bie né kompetencé Iéndore té késaj gjykate, ngase asnjéra nga palét nuk e ka
cilésiné e shogérisé tregtare dhe rrjedhimisht kjo ¢éshtje nuk pérfagéson ¢éshtje tregtare pér
vendosjen e sé cilés do té ishte e kompetencés kjo gjykaté, dhe duke u bazuar né nenin 12 dhe
20 té Ligjit pér Gjykata (Ligji nr. 06/L-054), kompetente pér shgyrtimin e késaj céshtje éshté
Departamenti i Pérgjithshém i Gjykatés Themelore né Prishtiné.

Nga sa u tha mé lart, gjykata vendosi si né dispozitiv té kétij aktvendimi duke u bazuar
né nenin 17 dhe 19 lidhur me nenin 387.1 pika (u) dhe nenin 392 pika. (b) té LPK-sé.

GJYKATA KOMERCIALE E KOSOVES
Dhomat e Shkallés sé Paré - Departamenti pér Céshtje Ekonomike
KE.nr.132/23, daté 29.05.2024

Gjyqtarja
Verona Dibra

KESHILLA JURIDIKE: Kundér kétij aktvendimi éshté e lejuar e drejta e ankesés, né afat prej
shtaté (7) ditéve, nga dita e pranimit té aktvendimit, né Dhomat e Shkallés sé Dyté, né Gjykatén

Komerciale té Kosovés, pérmes Dhomave té Shkallés sé paré té késaj Gjykate

